
Тақырыптың өзектілігі: Қазақ халқының ақида тұрғысынан діни танымы имам 

Матуридидің қалыптастырған Матуридилік сенім жүйесіне негізделеді. Әбу Мансур әл-

Матуриди (853-944) Өзбекстанның Самарқанд қаласының Матурид ауылында туылған, 

Орта Азиядан шыққан ғалым. Ол өзінің өмір сұрген кезеңдегі проблемаларды шешуде өз 

көзқарастарын рационалды түрде тұжырымдап, Әбу Ханифаның көзқарасын дамытып 

жүйеге келтірді. Ол Самарқандта мутазила, керрамия, шиа батиния сияқты ағымдарға 

қарсы күресіп сүнниттік көзқарасты қорғаған кәламшы болып табылады. Оның 

көзқарастары алғашында Самарқандта қолдау тауып сүнниттік мазхаб болып 

Мауараннахр және Хорасан аймақтарында кең таралды. Қазіргі таңда Матуриди мазхабы 

әлем мұсылмандарының жартысынан көпшілігі ұстанатын сенімдік мазхаб болып 

табылады. Матуридилік ұстаным мен қазақтың дәстүрлі діни танымы сабақтасып келеді. 

Қазақтың діни танымының мазмұны Матуриди сенімі негізінде қалыптасты. Қазіргі таңда 

қазақ қоғамында толеранттылық, ақыл ой еркіндігі сияқты құныдылықтардың орнына 

иман мен амал тұтастығын, діни фанатизм мен құдайлық детерминизмді насихаттап 

халықты ойсыздыққа итермелеп жатқан діни танымы жат, діни тәжірибемізге үйлеспейтін 

діни ағымдар белең алып жатыр. Сондықтан да қазақ қоғамы үшін маңызы зор әрі 

қоғамдағы діни ахуалды реттеудің тетігі Матуриди мұрасына оралу маңызды болып 

табылады. Сонымен қатар Матуриди ілімі мен Абай, Шәкәрім, Мәшһур Жүсіп сияқты 

қазақ ойшылдарының діни және теологиялық көзқарастарының сабақтастығын зерттеп, 

ғылыми тұрғыдан тұжырымдау өзекті мәселелердің бірі болып отыр.  

Тақырыптың мақсаты: Бұл жобада Матуридилік сенім жүйесінің қазақ 

дүниетанымындағы орны зерттеледі. Қазақ даласынан шыққан ғалымдардың діни және 

теологиялық көзқарастарының қалыптасуына матуридиліктің ықпалы көрсетіледі. 

Күтілетін және қол жеткізілген нәтижелер: Зерттеу нәтижесінде Web of Science 

базасының Social Science Citation Index немесе Arts and Humanities Citation Index және 

(немесе) Scopus базасындағы CiteScore бойынша 35 (отыз бес) процентильге ие 

рецензияланатын ғылыми басылымда кемінде 1 (бір) мақала немесе шолу; сонымен қатар, 

ҒЖБССҚК ұсынған рецензияланатын шетелдік және (немесе) отандық басылымда 

кемінде 2 (бір) мақала немесе шолу жарияланады. Сонымен қатар «Матуриди және 

Матуридилік» атты монография жарияланады. Сондай-ақ Әбу Муин ән-Нәсәфидің 4- 

томдық «Тәбсиратул Әдиллә» еңбегі қазақ тіліне аударылып басып шығарылады.  

Зерттеу нәтижелері дінтану, исламтану және теология саласындағы ғылыми-

теориялық зерттеулерде қолданыла алады. Сонымен қатар еліміздегі діни тұрақтылықты 

қамтамасыз етуде, әртүрлі теологиялық мәселелердің шешімін табуда қолданылады. 

Сондай-ақ ғылыми нәтижелер діни экстремизм мен терроризмге қарсы мемлекеттік 

бағдарламаның қабылдауда, жастар саясатын дамытуда, дін саласында мемлекеттік 

саясатты жүзеге асыруда қолданылады.   

